
Bílaleikir

VEGABRÉF

Frúin í Hamborg
Tveir leika í einu. Annar spyr en 
hinn svarar. Spurt er hvað gert var 
við peningana sem Frúin í 
Hamborg gaf en ekki má svara 
með: já, nei, svart eða hvítt. Reynt 
er að spyrja þannig að ekki sé 
annað hægt en að svara með 
bannorðunum.

Bílategundin mín
Allir velja sér bílategund og fá stig 
ef sú tegund keyrir fram hjá. Sá 
sem er með �est stig eftir t.d. 15 
mínútur vinnur.

Flokkaleikurinn
Einn í bílnum ákveður �okk t.d. 
morgunkorn. Allir skiptast svo á 
að segja heiti á morgunkorni þar 
til að einhver einn getur ekki 
komið með nýtt heiti og dettur þá 
úr leik. Sá sem heldur út lengst 
vinnur og fær það í verðlaun að 
�nna upp á nýjum �okki. 

Síðasti stafurinn
Einhver í bílnum segir nafn og 
næsti verður að segja nafn sem 
byrjar á síðasta stafnum í því 
nafni. Ef fyrsti sagði Karólína, 
gæti næsti sagt Agnes. Svo má 
líka breyta til og t.d. giska á heiti 
söngvara eða þjóðlanda, 
möguleikarnir eru endalausir. 

Gulur bíll!
Þetta er leikur sem getur staðið 
y�r allt ferðalagið. Leikurinn 
gengur út á það að fylgjast vel 
með þeim bílum sem mætt er eða 
keyrt framhjá. Sá sem fyrstur sér 
gulan bíl potar í öxlina á næsta og 
kallar: Gulur bíll!

Dýrin á leiðinni
Þessi leikur er góður til að 
skemmta yngstu ferðafélögunum. 
Þegar þið sjáið dýr á leiðinni þá 
reynið þið að herma eftir 
dýrahljóðunum. Það er líka 
skemmtilegt að �nna upp á nýjum 
og skrítnum hljóðum fyrir dýrin. 

Hver er ég?
Einhver hugsar um persónu og 
hinir reyna að komast að því hver 
persónan er með já og nei 
spurningum. Sigurvegarinn fær 
að velja sér næstu persónu og svo 
koll af kolli. 


